
宣城郡內登望

作者：謝朓　南齊

本作品收錄於《謝宣城集》

版本信息

借問下車日，匪直望舒圓。

寒城一以眺，平楚正蒼然。

山積陵陽阻，溪流春榖泉。

威紆距遥甸，巉嵒帶遠天。

切切陰風暮，桑柘起寒烟。

悵望心已極，惝怳魂屢遷。

結髪倦為旅，平生早事邊。

誰規鼎食盛？寧要狐白鮮。

方棄汝南諾，言税遼東田。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

